
ENTERPRISE: A SERIOUS GAME (ESG)
Gaur egungo egoera ekonomikoa dela eta, gazteentzat oso zaila da lan munduan sartzea. Horregatik askok beren negozioari edo lan jarduerari autonomo gisa ekitea erabakitzen dute. Lan finkoa aurkitzeko gai direnek ere rol berriak eta gaitasun berriak hartzeko prestatu behar dute. Etorkizuneko langile batentzat funtsezkoa da ekimeneko gaitasunetan prestatua izatea. Europar Batasunak aitortu du lanbide berriak sortzeko zein dagoeneko daudenek irauteko gakoa, neurri handian, langile gazteen ekimeneko abilezietan datzala.
Ekintzailetza norbere kontura lanean ari direnen kopurua haztea baino harago doa. Langile guztiek, norbere kontura zein besteren kontura ari direnek, trebetasun eta jokabide generiko eta oinarrizkoen sorta zabala eskuratu beharko dute, besteak beste, ongi komunikatzeko trebetasunak, prestakuntza izatea, planak egin eta arazoak konpontzen jakitea edota eraginkortasunez lan egitea talde baten kide gisa eta nazioarteko testuinguruan. Abilezia horiei maiz intraekintzailetza edo 2.0 enplegurako gaitasun deitzen zaie.
Enpresa kontzeptua negozio bat sortzea baino zerbait gehiago delako ustetik abiatzen gara. Zerikusi handiagoa du jendeak dakienarekin eta egiten duenarekin, plano ekonomikoan betetzen duen zeinahi postutan enpresari gisa jokatzerakoan.
Horrenbestez, proiektuaren helburua ikaskuntzarako gune bat sortzea da, ekintzailetzako gaitasunak eta abileziak garatzeko balioko duena, malgua, eraginkorra eta nazioarteko enplegu testuinguru desberdin askotan erabilgarria izanen dena. Hori lortuko da Lanbide Heziketako gazteak inplikarazteko moduko ikasmaterial dibertigarriak eta erakargarriak garatuz.
ESG proiektuak:

1. Ekimeneko gaitasunak jorratuko ditu, besteren konturako langileentzat zein negozio bat arrakastaz zuzentzen hasi edo jarraitu nahi duten ekintzaileentzat duten garrantzia identifikatuz eta deskribatuz.
2. Gero eta handiagoa den enpresarien eskariari erantzunen dio, enpresa bateko langileek izan beharko luketen berrikuntzako eta ekimeneko jarrerari dagokionez.
3. Enpresako joko berri eta berritzaile baten oinarria izanen diren gaitasunen taula osatuko du. Gaitasun horiek garatuko dira bost herrialdeek egindako abilezien kontrolarekin bat eta Lanbide Kualifikazioen Transferentzia Sistemarekin bat.
Nazioarteko proiektuak kudeatzen esperientzia zabala duen ROC Midden Nederland zentroak koordinaturik, prestakuntzan liderrak diren hainbat erakundek esku hartzen dute proiektuan. Erakunde horiek Austriatik, Espainiatik, Erresuma Batutik eta Txekiar Errepublikako Hodonin Merkataritza Ganberatik datoz. Guztiek esperientzia zabala dute nazioarteko egitasmoetan eta enpresa-hezkuntzan. Kide hauetako bakoitzak kide minoritario garrantzitsu bat du proiektuan inplikatuta. Egitasmoak nazioartean garrantzi handia duten bi zentrotako marketin taldeen laguntza jasoko du jardueren hedapena eta ustiaketa zuzentzeko.
Proiektuak ekoitziko ditu:
Enpresa abilezien gaitasun mapa (2.0 enplegatuaren gaitasunak). Ekimen arrakastatsurako jokabideak argi identifikatu, zehaztu eta era gardenean erakutsiko dizkie ikasle-irakasleei.
Gaitasun multzo honen alderdi batzuk diseinatzerakoan Europako edo nazioarteko testuingurua hartuko dira aintzat, jende gehienak horietan egiten baitu lan. Ikasmaterialekin batera, ekimenerako gaitasunak erakutsiko dituen produktu honek ikasle-irakasle gehiago animatuko ditu enpresa-hezkuntzaren esparruan hastera eta funtsezko gaitasun hauek sektore zabalago batean sustatzera.
Ekimeneko online jokoa, gaitasun hauetan oinarritua. Ikasteko baliabide berri eta erakargarria izanen da, erabilerraza, bost hizkuntzatan eta ikaskuntza eta prestakuntzako testuinguru desberdinetan erabili ahalko dena.
Gidaliburua. Joko berriaren osagarri diren ikaskuntzako atazak jasoko ditu. Egitasmo honen kide diren herrialdeetako bost hizkuntzetara itzulia izanen den gidaliburu hau diseinatuko da testuinguru nazional desberdinetara erraz moldatu ahal dadin. Gainera, jendea erakarriko du eta aukera emanen du beste herrialde batzuetako jokalariekin jokatzeko eta lehiatzeko.
ESG proiektuaren helburua da:
· Bere produktuek aplikagarritasun eta erakarpen handia izatea enpresetako enplegatuentzat eta profesional autonomoentzat, bai eta etorkizuneko ekintzaileentzat ere.
· Elkarrekintza sortzailean zentratzea, gaitasun pertsonalaren eta sozialaren zentzuan.
· Inguratzen dituzten ziurgabetasunen aurrean ekintzaileek duten tolerantzia maila handia islatzea eta, jakina, ziurgabetasun horietatik etekina ateratzea.
· “Serious Game” bat ekoiztea, baduena beste jokalari batzuekiko elkarrekintza dimentsioa eta, gainera, talde baten barruan erabakiak hartzea eskatzen duena.
[image: image2.png]K

Gobierno de Navarra
Departamento de Educacion




[image: image3.png]WIsoen

-y
=



[image: image4.png]kent +
megill




[image: image5.png]<Lz

Berutsforderungsinsfitut 00



                                                                                                                                                                    
[image: image6.png]










                             
. 
[image: image7.png]- Erasmus+



[image: image8.png]Cambridge B8




















































              

   










   







.
�





Ce projet a été financé avec le soutien de  la Commission européenne. Cette publication (communication) n’engage que son auteur et la Commission  n’est pas responsable  de l’usage qui pourrait être fait des informations  qui y sont contenues.











